MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU. 7

L-Erbgħa, 25 t’April, 2018.

Il-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fl-4:36 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali), l-Onor. Roderick Galdes (Segretarju Parlamentari għall-Akkomodazzjoni Soċjali) u l-Onor. Godfrey Farrugia (sostitut tal-Onor. Marlene Farrugia), kienu preżenti.  

Kien hemm preżenti wkoll, u ħa sehem fid-diskussjoni l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 6 li saret fid-9 t’April 2018, ġew konfermati. 


PREŻENTAZZJONI MILL-MINISTRU GĦALL-AMBJENT, ŻVILUPP SOSTENIBBLI U TIBDIL FIL-KLIMA, L-ONOR. JOSÈ HERRERA, U L-AWTORITÀ TAL-AMBJENT U R-RIŻORSI, DWAR PROPOSTI GĦALL-FUEL STATIONS POLICY 

Iċ-Chairman stieden lil Dr. Louise Spiteri, Kap Eżekuttiv tal-Awtorità għall-Ambjent u r-Riżorsi, sabiex tagħmel preżentazzjoni lill-Kumitat. (Doks. 22 u 23) 

Wara ġie mistieden jagħmel il-preżentazzjoni tiegħu l-Ministru Josè Herrera. (Dok. 24)

L-Onor. Godfrey Farrugia ppreżenta lill-Kumitat kalkolazzjoni ta’ kemm pajjiżna se jkollu bżonn fuel stations fil-futur qarib. (Dok. 25)

Is-Sur Paul Abela, President tal-General Retailers’ and Traders’ Union (GRTU), ukoll għamel preżentazzjoni dwar il-pożizzjoni tal-Union għall-proposti tal-ERA. (Dok. 26)

Ħadu sehem ukoll fid-diskussjoni s-Sur Johann Buttigieg, Chairman Eżekuttiv tal-Awtorità tal-Ippjanar; il-Prof. Victor Axiak, Chairman tal-Awtorità għall-Ambjent u r-Riżorsi, is-Sur James Meli, Membru tal-GRTU; is-Sur Alfred Baldacchino; u l-Perit Maria Grazia Cassar, Chairperson Eżekuttiv ta’ Din l-Art Ħelwa. 

Il-Kumitat ġie sospiż fis-5:56 p.m. peress li l-Membri tal-Kumitat riedu jkunu preżenti fil-Plenarja għall-vot, u rriżuma fis-6:07 p.m.

Fil-konklużjonijiet tiegħu ċ-Chairman qal li  l-ERA kienet għamlet eżerċizzju bbilanċjat u li s-suġġerimenti li għamlet kienu ġew endorsed mill-Ministru għall-Ambjent, Żvilupp Sostenibbli u Tibdil fil-Klima.  Hu qal li l-Kumitat kien qiegħed jaqbel mar-rakkmandazzjonijiet li għamlet l-istess Awtorità u kien se jibgħathom lill-Ministru responsabbli mill-Awtorità tal-Ippjanar.

L-Onor. Godfrey Farrugia talab li mar-rakkmandazzjonijiet jiżdied li r-review tal-policy għandha tingħata prijorità.  

Iċ-Chairman qabel ma’ din il-proposta. 

Fis-6:16 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

